
gure lurrin

Bictlur

URTE BERRI ON!

Okin, baratza ta frutazainak Sarri arraro sentitu gara,
landareak buruz buru; hippy eta atipiko

abeltzainok fin okela eta pago zahar bat pinu artean
esnegintzan dihardugu, irauten duena tinko,

zainduz larre, baratze, baso, txantxangorri bat kaiolan eusten
erreka ta iturburu. atea noiz irekiko...

Elkar laguntza oinarri eta Sistema honen gurpil azkarrak
burujabetza helburuy, nahiz ta nahi gaituen ito,
orainaldia gogoz jorratuz hamaika traba ipini arren

geroa ereiten dugu. ez dugu orain etsiko.

Dudarik gabe joana zaigu
urte zaila, arraroa,

eta beste behin frogatu dugu
botatzean ordagoa

gure eredu txikia dela
erresilienteagoa.

Desioren bat eskatzekotan
hor non den gure gogoa:
urte berria izan dadila

eko-logikoagoa.

Doinua: Itsasoari begira

batzarra

LEHENDAKARIA
MIRIAM ARRIZABALAGA BADIOLA
BARATZAGINTZA,
DONIENE BERRI BASERRIA. ITZIAR

LEHENDAKARI ORDEA
EDURNE AGIRRE BENGOETXEA
OKINTZA,

IRURE TXIKI BASERRIA. ERREZIL

IDAZKARIA
IORITZ IGARATAUNDI ARREGI
BARATZAGINTZA ETA ARTZANTZA,
SAKONA BASERRIA. AZPEITIA

DIRUZAINA
ASIER BASTARRIKA GOROSTIZA
OKINTZA ETA GOZOGINTZA,
GOIABE BASERRIA. AIA

BATZORDEKIDEA:
ALAZNE ARRUTI IRIGOYEN
FRUTAGINTZA,
TXINDURRI ITURRI BASERRIA. ITZIAR

BATZORDEKIDEA
NERE ASPIAZU BASKARAN
BARATZEGINTZA,
ESKUBARATZ. BERGARA

BATZORDEKIDEA:
INAKI INTXAUSTI ITURZAETA
BARATZAGINTZA ETA ABELTZANTZA,
MENDARTE BASERRIA. ZERAIN

BATZORDEKIDEA
AITOR OTEGI EPELDE
ERLEZAINTZA,

AIKUR BASERRIA, URRETXU.

BATZORDEKIDEA:
ENEKO SOLANA OLABIDE
FRUTAGINTZA ETA OKINTZA,
HARIZTIZABAL BASERRIA. ITSASO

BATZORDEKIDEA
AITZOL ITURBE BERISTAIN
BARATZEGINTZA,
IDOLATORRE BASERRIA, ANTZUOLA

Norbaitek elkartearen memoria edo bestelako informazioa nahi izanez gero idatzi biolur@biolur.eus helbidera




BARATZEZAIN TALDEA

DUINA PROIEKTUA.

BARATZA EKOLOGIKOEN BIDERAGARRITASUNERAKO
LANKETA KOLEKTIBOA.

Baratzezainentzat oso interesgarria eta baliagarria den proiektu
DUINA proiektua

ikerketa baten ondorioz sortu da, eta argi eta garbi isladatzen

bati ekin diogu. baratzezainen inguruko

du lan baldintzen prekarietatea. Horren harira, egoera

eraldatzeko asmoz, Gipuzkoako eta Bizkaiko baratzezainen

lantalde bat sortu eta lanari ekin genion. Ekainaren 18an

izandako bileran proiektuaren hezurdura adostu, eta behin
proiektua borobilduta, uztailean dirulaguntza ezberdinetako

deialdietan aurkeztu genuen.

EKAINAK 18KO BILERATIK ATERATAKO HEZURDURA

1.-Laboreen kostua kalkulatzeko, labore

bakoitzaren lan orduen kuantifikazioan
oinarritzea.
2.-Labore

ezinezkoa denez.

guztien  kalkulua  egitea

Aukeraketa; brokolia,
porrua, letxuga, zerba, kalabaza, tomatea,
bainak, gernikako piperra, piper Italianoa,
tipula, ilarrak eta azenarioa.
3.-Soldata  UTA-ko: Karta

irizpideak hartzea erabaki

Sozialaren
zen soldata
duin bezala.
4.-Azterketak

konpromiso

parte-hartzaileen

handia eskatuko duenez,

Proiektu honek bi helburu nagusi ditu. konpentsazio ekonomikoa izateko aukera

aurreikusten da.

informatiko bat baliatu

(GISLAN) eta datuak

erabaki zen.

« Baratzezaintza ekologikoaren ekoizpen kostuen azterketa  JECHISUELCI

integrala eta objektiboa egin eta sortutako ezagutza hau sistematizatzea

baliatu ekoizleen egonkortasun eta duintasun ekonomiko

eta soziala garatzeko. 6.-Egutegi bat adostu zen: Lanketa

+ Baratzezaintza ekologikoaren prozesu ekonomikoen lanketa| [ECSCEACUEERREIIEIZALRICITEL Ca LN sLEN IR
kolektiboa

jendarteratu.

lehen probak egin eta saio kolektiboen
bitartez 202leko datuen bilketa

izan dadin.

gauzatu eta euren jardueraren errealitatea

egokia

Oporren bueltan, Irailean jarri ginen berriro martxan eta mugikorrerako aplikazio bat diseinatu dugu
kontseiluaren (ENEEK) laguntzaz. App horretan, nekazari bakoitzak (11 proiektuk parte hartzen dute) zer lan
egiten dituen eta denborak zehaztuko ditu. 5 lan arlo adostu ditugu; ortuko lanak, komertzializaziokoak,
kudeaketa, kolektiboa eta zaintza. Arlo bakoitzean ere lan motak identifikatu eta adostu ditugu, irizpide
berdinetan jarduteko.

Lan orduez gain, kalkulu orri ezberdinetan edo kuadernoen bitartez beste datu asko ere bilduko ditu
egitasmo honek; besteak beste, datu ekonomikoak, barazki-ekoizpenaren produkzioak eta kanaleko
salmenten datuak.

Sukaldeko lanak bukatzear, urtarrilaren batean hasiko gara eraldatzailea izango den proiektuarako beharrezko
datu bilketarekin.

Lan honen emaitzak partaide diren etxaldeentzat informazio oso baliagarria jasotzeaz gain, sektorearentzat

emaitza garraintzutsu eta beharrezkoak lortuko ditugulakoan gaude.

< KOORDINAZIOA ETA DINAMIZAZIOA >

BARATZEZAIN TALDEA

ALEKA BIAU GERM-EN WWW.ALEKA.EUS

WWW.LEBIAUGERM.ORG
HAZIZALEEN ARTEKO HARREMANAK EHUNTZEN

Alekaren sorrerarako ezinbestekoa izan da harreman zuzena eta estua izatea antzeko esperientziekin, horrek
hasieratik ekarri digu ikaskuntza teknikoaren iturri handi bat, eta nola ez beharrezko konplizitatea eta
elkarrekiko laguntza.

Europan garatzen ari diren izaera honetako proiektu apurretatik, agian Le Biau Germ-go (LGB) lagunena da
denetan harrigarriena, eskarmentuduna eta interesgarriena.

Agian gaur egun ezagutzen dugun hazi ekoizpen artisau esperientzia zaharrena da LBG, datorren urtean 40
urte beteko baititu. Frantziako eskualdean dago, Lot eta Garona ibaien artean, eta 17 baserri edo etxalde
partikularrek osatzen dute. Lursail gehienak haziak ugaltzeko lantzen dituzte ia esklusiboki, eta guztiak
Montpezat de Agen-etik 15 km-rainoko eremuan daude. Han du egoitza eta instalazio nagusiak bertan dituzte.

e Barazki eta loreen hazi ekologikoak ekoizten dituzte, 500 barietate inguruko katalogoa osatuz.

e Ez dute inoiz soldatapeko langilerik izan, baserritarrak beraiek dira produkzio prozesu osoari dagozkion
zereginak betetzen dituztenak, landaketen kudeaketa eta hazien ugalketatik, salmenten azken
kudeaketaraino.

¢ Antolamendu horizontala eta batzarretan oinarritua daramate aurrera, benetan eredugarria eta bakarra.
Sortutako irabaziak ez diren banatzen ekoizpen bakoitzaren diru balioa kontuan hartuta, baizik eta

bazkide bakoitzak kanpaina hasieran proiektuarekin hautatu eta hartutako kopromisoaren arabera.

Haien adibideak erakusten du, beste behin ere,
autogestioa aukera bideragarria ez ezik, arrakasta
ekonomiko eta sozial handikoa ere izan daitekeela.

2018an lehen bisita egin genion LBG proiektuari,
geroztik urtero topatu dugu itzultzeko aitzakia. Aldi
berean kide batzuk Alekari hainbat bisita egin dizkiete,
jarduera berean parte hartzen duten kideen arteko
harreman aberatsa sendotuz. Azken aukera Urrian izan

dugu, Alekako ekoizle batzuk Montpezatera joan ginen,

LBGk antolatutako jardunaldi batzuetan parte hartzeko.

Pirinioen bi aldeetako artisau ekoizpena egiten duten esperientziak aurkeztu ziren (Les Refardes eta Sporus
Kataluniatik, Graines del Pais, Resource de Semences Paysannes, La Semillerie, Metisse edo Germinance
Estatu Frantsesetik) bi helbururekin: Batetik, LBGren ia 40 urteko ibilbidean metatutako ezagutzak
eskualdatzen hastea. Bestetik, Europako antzeko kolektiboen artean maila politikoan koordinaziorako eta
aliantzarako gune egonkor bat sortzeko aukera aztertzea. Lehenengo helburuari dagokionez, garrantzitsua da
nabarmentzea hain esperientzia handia duten nekazariekin kalitatezko denbora partekatzea zeinen
interesgarria den, edo haien etxeak bisitatu eta landaketetan bertan zalantzak elkarbanatzeko aukera izatea,
baita uzta ondorengo zein azpiegitura dituzten ikustea. Gainera, erakundeak aukera eman zuen gure
prozesuetako funtsezko gaietan sakontzeko, hala nola ernetze-analisietan, hazi-bankuaren kudeaketa eta
antolaketan, merkaturatzean, makina egokituetan, talde-antolaketan eta abarretan.

Hainbat talderen artean aliantzak sortzeko aukerari dagokionez, Alekak beti pentsatu izan du lehentasuna
duela antzeko erakundeen arteko elkarlanak, batez ere, tokiko eta artisau ekimenetarako hain eremu
babesgabean, hala nola hazia ekoitzi eta merkaturatzean, zeina ia osotasunean industriako multinazionalek
kontrolatzen baitute. Monpezaten lehen urratsak eman genituen. Hurrengoak Euskal Herriko gainerako

nekazaritza agroekologikoarekin partekatzen jarraitzea espero dugu.



ABELTZAIN TALDEA
OILO GOROTZA BALIOAN JARTIEN

Abeltzantza taldean, baditugu arrautzen ekoizpenean dihardutenak,
eta hauen zailtasun eta kezka nagusien artean dago oilo ximaurra
kudeatzearena. Izan ere, txirbilez osatutako ximaurra ez da
gomendagarria baratzerako ongarri gisa, lehengai honek karbono
eta nitrogeno (C/N) erlazio altua duelako (500-1000). Ondorioz
lurreko aktibitate maila jeisten du eta txirbila lurrean metatzen da.
Horrez gain, ekoizpen ekologikoa arautzen duen araudiak ezartzen

du ongarri organiko ekologikoa ezin dela eredu konbentzionaleko

baserri batera bideratu, produktu preziatua izanik ekologikoan

dihardutenei bideratu behar zaielako. Beraz Arabako nekazariei
bideratu zaie oilo ximaurra orain arte, kosteak oilotegikoak bere gain
hartuz.

Testuinguru honetan eta irtenbide bat emateko helburuz,
baratzezainentzako interesgarria den ximaurra sortzea izan da landu
duguna (nitrogeno, fosforo eta beste elikagaietan oso aberatsa dal).
Horrela Olabe arraultza ekoizlea eta Doniene Berri eta Ametsola
baratzezainak batuz esperientzia bat abiatu dugu guztiontzat
irtenbide egokia aurkituz; txirbilaren ordez peletizatutako lastoa
erabili da oilotegiko azpietarako. Peletak C/N erlazio baxua du (60-
70) eta sorturiko ximaurra baratzerako interesgarria egiten du,
konpostaje prozesua zein lurreko bere deskonposizioa erraz ematen
direlako.

Esperientziatik taldera zabaltzea eta denon artean hobetzea da gure
helburu nagusietako bat, eta dagoeneko badira abeltzain gehiago
lastozko peletak erabiltzen dituztenak oilo zein oilaskoen maneiuan.
Aipatutako alde onak izanagatik ere, abeltzainek diote aterpean eduki
behar den materiala dela, eta beraz espazio kontua arazoa izan
daiteke. Bestetik prezioa ere oztopo izan daiteke, izan ere produktua
merkea bada ere (103 €/tn) garraioak balio hau bikoiztu egiten du.
Burgoseko enpresa batek ekoizten du. Bi puntu hauek hobetzeko
asmoz, aurten erosketa bateratua antolatu dugu lastozko peletak
ekartzeko eta Goierriko kooperatibarekin elkarlanean zakuetan

poltsaratzea lortu dugu.

ALPALPA, ESPARTZETA ETA BELAR ONDUAREN ARTEKO
DESBERDINTASUNAK

Komuntzo baserrian entsegu txiki bat gauzatu dugu hiru bazka mota
hauekin. Bakoitzaren kalitate nutrizionala eta bazka bakoitzarekiko
ardien lehentasunak aztertu nahi izan ditugu. Irudietan (goikaldekoa)
ikus dezakegu hiru bazkak jarri eta ardien momentuko erantzuna.
Bigarren irudian (behekoa) berriz, minutu batzuk igaro ondoren,

ardiek hiru bazka motetatik bi aukeratzen dituzte.

ENTSEGUAREN DATUAK HURRENGOAN!




ABELTZAIN TALDEA

FORMAZIOA: ABEREEN NEKROPSIAK

EHKOlektiboko esnetako behizainen gogoa izan zen, orain dela lau bat urte, urteroko formazioaren

dinamikaren sorburua. Haiei esker, urteotan, Euskal Herriko abeltzainok aukera izan dugu ezagutzeko

sendabelar eta olio-esentzialen erabilera, Obsalim metodoa, mineralen eta oligoelementuen garrantzia eta
kudeaketa... Guztia beti ere abeltzainon autonomia garatzeko helburuarekin. Aurten, EHKOlektiboa arduratu
da antolaketaz eta Biolurrek hartu ditu bere gain ikastaroaren gastuak.

Testuinguru horretan sortu zen aurtengo formazioa: nekropsiak. Horren helburura dator aurreko urteotako
prozesuan sakontzera: animaliaren bat etxean hiltzen denean jakitea identifikatzen gorpuan azaltzen diren
aztarnetan zein izan zitekeen animaliaren eritasunaren jatorria, horrek laguntzen duelako troparen egoera

ezagutzen.

Azaroaren 28an bildu ginen Pikunieta baserrian sei etxe bi ardi
eta bi arkumeren bueltan. Ane Rivas albaitariarekin batera
ikasi genuen nekropsia egitekotan, nola ireki behar den
gorpua, gorputz atalak ahalik eta gutxien kaltetzeko, eta bertan
azaltzen diren sintomak ikusteko (1. argazkia).

Lehen ardiak erakutsi zigun zer garrantzi duen baserrietako
txakurrak desparasitatzeak. Izan ere, ardiaren hainbat gorputz
ataletan azaldu ziren kiste hidiatidikoak (2. argazkia). Biriketan
zauri batzuk aurkitu genituen, zain itxurakoak, eta haiek

adierazten zuten pneumonia zuela pasatuta ardiak (3. argazkia).

Bigarren ardiaren errumenaren paretak oso kolore iluna zuen,
eta luzeak izan behar luketen ileak motzegiak -une batzuetan
ez zegoen ilerik-. Horrek aditzera ematen zuen ardiak denbora
oso luzean izan zuela errumenaren azidosi subklinikoa (4.

argazkia).

Behazuna apurtzean, dikrozelium izeneko parasitoak ere azaldu
ziren bi ardietan... | (5. argazkia).

Buruak ireki egiten genituen ziurtatzeko oestrus izeneko
parasitoaren arrastorik ez zegoela. Oestrusa neguan bere
zikloa eteten duen eulia da, bere harrak sudurrean egoten dira
(6. argazkia).

Arkumeen kasuan, biak ala biak bezperan hil ziren. Bat
pneumoniak jota hil zen, eta besteak hesteak hori zituen jan ez

zuelako.

Eguna luzea eta neketsua egin zen, baina taldean asko ikasi dugun sentsazioa dago, eta gehiago ikasteko
gogoa dugu. Horretarako, osatu dugu talde bat, eta zalantzak eta argazkiak partekatzen ditugu denok batera
ikasten jarraitzeko.

lkastaroek gure ezagutza -eta, ondorioz, autonomia— handitzeko betetzen duten funtzioaz gain, badute beste
funtzio bat oso garrantzitsua, funtzio soziala, hain zuzen. Euskal Herri osotik etorritako abeltzainok elkarrekin

ikasitakoaz gain, gogoan geratzen dira elkarrekin bizitako momentuak, besteek kontatutakoak, elkarrekin

hausnartutakoak, eta mahaiaren bueltan pasatu genuen une goxoa.

Talde osoaren partez, mila esker! ARGAZKIAK ETA TESTUA: “NEKROPSIAK” FORMAZIO TALDEA

ALEAREN AUKERAKETA. GARIAREN %83 EUSKAL HERRIKOA

Uda bukaeran badugu zeregin garrantzitsu bat bete beharra; urte osoan erabiliko dugun alearen aukeraketa.

Aurten Sosola Baserrian elkartu ginen Irailaren 26an, jasotako gari lagin ezberdinekin ogia egiteko.

Urteko gariak erabakitzeko garaian, bi ardatz nagusi hartzen ditugu kontutan:

Gari analisiak edo Albeogramak

Noaingo Harinas Guriako laborategiko teknikariek egiten dizkigute. Froga hau Chopenen alveogarfoekin
egiten dute, emaitzak grafikoki eta parametro batzuen kantitate zehatzekin interpretatzen dira: gariaren
indarra W, malgutasuna P, luzakortasuna L, malgutasun eta luzakortasunaren arteko erlazioa P/L, proteina eta

gluten kantitatea besteak beste.

Gari entseguak
Elkarlanean ogia egiten dugu. Gari lagin bakoitzarekin irindu eta banakako oreak egiten dira. Fase bakoitzean
orearen konportamendua baloratzeko faktore ezberdinak Tetik 5erainoko eskalan konparatzen dira. Sistema
honek subjetibotasun handia dauka, baina era berean, denak batera eginez, elkarrenganako konparaketak
eskala batean baloratzeak nolabaiteko objetibotasuna ematen dio. Baloratzen diren faktoreen artean, hauek
dira garrantzitsuenak:

e gorputza: oreak bere buruari eusteko duen gaitasuna edo indarra.

e malgutasuna:luzatu eta bere onera etortzeko gaitasuna.

e luzakortasuna:luzatzeko duen gaitasuna hautsi gabe.

e orea hatzekin, orri ximurtu bat balitz moduan zabaltzean, sarea egiteko gaitasuna.

e desegiteko edo desgarrorako joera.

e azalaren lisotasuna.
Faktore hauek aldakorrak dira orearen fermentazio prozesua aurrera doan heinean.
Ogiak labetik atera ondoren, ogi katak egiten dira. Bertan, usaina, zaporea, kolorea eta itxura orokorra (nola

harrotu den, mamiaren begitxoak) baloratzen ditugu, ogi tamainu eta forma ezberdinetan (moldea, hogaza).

Beste irizpide batzuk ere baditugu.
e Nekazari txikiei erostea.
e Gertutasuna baloratzea.

o Kalitatea bermatzen duten baldintzak

Emaitza guztiak kontutan hartuta, eta ditugun irizpideei
erreparatuz, taldean eztabaidatu eta zein gari ekarri erabakitzen
dugu. Aurten ekarri dugun gariaren % 55 Arabako 4 nekazariena
da, % 28 Nafarroako bi nekazariena eta %17 Burgoskoo nekazari

batena.

Ogi goxoak egiten buru belarri saiatzen
gara, horretarako probatzea onena!

On egin dezazuela!

FRUTAZAIN TALDEA
UZTAOLAKO TOLAREA MARTXAN EGON DA SAGAR ZUKUA EGITEKO

Zaldibiako Uztaola sagar zuku kooperatiban iaz baino joaldi gutxiago egin

dira aurten, iaz izan baitzen sagar urtea. Jon Etxeberria bertako teknikariak
kontatu digunez, iazko heren bat egitera ere ez dira iritsi aurten. Baina ez
da izan covid egoeragatik, baizik eta sagarrondo gehienek bi urtean behin
ematen dutelako fruitu gehien. “laz 100 joaldi egin genituen hiru
hilabeteetan zehar, ideia bat egiteko, 55.000 kilo sartu ziren matxakan, eta
horrekin 35.000 litro zuku atera. Aurten, aldiz, 30 joaldi ingurutara iritsi
gara”. Aurten ere, Uztaolatik hainbat etxe, taberna eta dendetara zabalduko
da edaria.

ERROTZEN ARI DEN KULTURA

Sagarra jan edo sagarretik ateratako sagardoa edatea izan da orain arteko
ohitura. Hala ere, azken urteotan errotzen ari da sagar zukua edateko
ohitura Jon Etxeberriaren hitzetan, “jada ez zaigu arraroa egiten sagar
zukua, eta gosari edo freskagarri moduan edaten da”. Joaldi bakoitzerako
550 kilo inguru eramaten ditu baserritarrak, bertan matxakatu, eta mostoa
kupelean sartzen da, ostera, 84°C-tan pasteurizatzeko. Berotze horrek urte
oso bat kontserbatzen lagunduko dio, ez dago beste gehigarririk. Euskal
Herriko zukua jada zabaltzen ari den errealitate bat da Uztaola bezalako
proiektuei esker.

ANIMOA ETA IRTENBIDEA

Baserritik bizi denarentzat aukera da Uztaola, baita etxean sagarrondoak
dituenarentzat eta urte osorako sagar zukua egin nahi duenarentzat.
“Sagarretik bizi gara, eta sagarretik produktuak dibertsifikatzeak beste
aukera batzuk sortu dizkigu, sagarrez gain, zukua ere saltzea” baieztatu du
Eneko Solana Haristizabal baserrikoak. Bere hitzetan erosoa da Uztaola,
instalakuntza egokiak eta oso prestatuak direlako beraiena bezalako
proiektu batentzako; “goizean goiz etorri eta pare bat joadirekin 600
botilatik gora eraman ditzakegu etxera”. Litro bateko botilan ontziratzen
dira bertan, eta Solanak adibidez, dendetan saltzen du.

Sagarrondoak deskantsuan daude, etorriko den 202lko uzta oparorako

prestatzen, Uztaolan ere bai.

TALDEAREN MARTXA

Frutazaintzari bultzada emateko asmoz kideen artean zabaldugenuen inkestari 30 lagun inguruk erantzun
diozue; mila esker!

Bertan, ekoizpen mota eta datuez gain, jorratzea gustatuko litzaizkizukeen gaietaz galdetu zen.

Jasotako emaitza nagusiak, garrantzi ordenean; formazio saio- talde bisitak egitea eta aholkularitza teknikoa

izatea izan dira.
Aurreikusita geneuzkan formazio saioak bertan behera gelditu dira tamalez, bizi dugun egoera xelebrea
medio. Formazioarekin aurrera jarraitzeko, mahairako zein sagardotarako sagar landaketetarako txosten

tekniko bat prestatzen gabiltza, Aitor Etxeandiaren eskutik. Laster helduko zaizue.




UDAKO AZOKA EKOLOGIKOAK

Ez ohiko neurriekin, ez ohiko azokak ospatu ditugu. Esfortzu berezia suposatu du eta eskerrik asko lanean

edo bisitan parte hartu duzuen denoil Zarautz, Donosti, Errenteria, Zerain eta Eibarko azokak aurrera eraman

dira.

LURRA HERRIARI DEIKA
Argia eta Agroekologia Mugimenduak (Euskal Herrian

agroekologian alde lanean gabiltzan hainbat eragile)
jendartean zabaldutako kanpainako leloak argi usten du
mezua.

e Erreportajea (https://www.argia.eus/argia-

astekaria/2703/lurra-herriari-deika)

e Bideoa (https://labur.eus/XSbUe)
Eguberritan oparitu kamisetalllllll
(https://azoka.argia.eus/produktua/lurra-herriari-deika-

kamiseta-organikoa/).

Argazkiak:Mikel Olabide Zuza.ARGIA

EGUNENA BEHIN

Azaroko lehen astean Egunean behinerako
galdera sorta prestatu genuen.

Partidaren bat jokatu zuten erabiltzaileak:
62.504 izan ziren.

Partida kopurua 372.510.

Denboraldiko erabiltzaile kopuru handienal

ASTEKO SARIA

Saria:

Bertako produktu ekologikoz osatutako saskl eder bat
lirabazlearentzal eta zozketa bidez)

Laguntzailea:
Blolur @




BASOGINTZA

ERREZ KOOPERATIBA ELKARTE TXIKIA
ZER ESAN NAHI DU BESTELAKO BASOGINTZAK?

Gustora asko jaso dugu Errez Kooperatiba Elkarte Txikitik Gure lurrinan

&

y — -il--

idazteko gonbita. Lana gogoz daukagu egunotan, baina ezin esan

gogoz ez diogunik heltzen. Zer egiten dugun Errezen? Zehazki ez

-

B

genekien nola definitu eta bideko momenturen baten bestelako

basogintzan genbiltzala ulertu genuen. Baina zer da bestelako

&

basogintza? Errezena, zer ez den zehaztea litzateke. = e i r ﬁ -

Bestelako basogintza ez da kudeaketa eredu intentsibo bat, ez eta r i ™ _'-."- ] '}-&E
nekez bizirauten duten baso ekosistema batzuk jendartearen Tt s, | P ‘?:;-""1"_'
beharretatik isolatzeko kudeaketa eredu bat. Eredu intentsiboek lurra i [ -'-:I'_Ir_*:.i_.'.i'-
agortzera garamatzate. Ustiaketa gabeko basoek aldiz, ekosistema i 1;'.".':
hauen biziraupena bermatzen duten arren, ez diete bere horretan _-'"'.r'
jendartearen behar batzuei erantzuten, egur eta zelulosa beharrak t
beste leku batetan kudeatutako basoetatik asetzera behartzen ' - e - -5-:'-'-}_
gaituztelarik. Bestelako basogintza batek, besteak beste, ekoizpen eta At el el : [ T
babesa behar ditu helburu. i (o ALYy b ; ey
Bestelako basogintza ez da monolaborantzaren aldaera bat, ez eta b ATE _. e f FIN - .I*.:'I.'
kanpokoa hobea delaren alegoria bat. Gurean intsinis pinua izan da B LY ; : o
nagusi, eta hau ordezkatzeko beste konifero batzuk hautatu izan dira, [ 5 §&. _ _ ': ”-:-,.'
kanpokoa hobea delaren ustean. Intsinisaren kasuan orain arte uzta -':""'
ekonomiko oparoa utzi duen arren, egoera nabarmen aldatu da. Alde ) Toeat | _- [ it R _:
batetik, baso lan gehienak azpikontratatzen dira, ustiapenaren gastuak :

nabarmen igoz. Bestetik, globalizazioaren eta gaitz, haizete, eta

merkatu krisialdiaren menpe, garai onenetan ordaindu izan zenaren ; e _- 3 .-_ ":"_'_"f':ﬂ-‘:-_'a:'_.__i

. . o - I - - - ' .ll
erdia ordaintzen da gaur egun urre berdea. : T T S L el



Aurreko gogoeta ekonomikoaren gainetik, basogintzan ibilitako kudeaketa ereduaren azterketa burutzen
baldin badugu, bestelako basogintza zer ez den ere ulertuko dugu. Nekazaritzan eta industrian ikasitakoei
jarraiki, kudeaketa eredu sinplifikatuak gailendu dira azken bi mendeetan. Abantaila ekologiko bat baliatuz,
lehen belaunaldietan oparoa izan da espezie hauen hazkuntza. Sail asko eta asko baserritarren lur
gozoenetan landatu ziren.

Gainera, hasieran bertako xomorro eta gaitzentzat arrotzak ziren intsinis pinuak, eta hala hazkuntza bikaina
izan zuten lehen belaunaldiek. Industria modernoaren pare, adin eta espezie bereko arbola s;iilak gari soloen

e

antzera kudeatzeak lanak asko erraztu zituen.

Bukatzeko, uzta hobetzeko asmoz, tomateak balira, pinu oin
onenen haziak batu, eta jatorriz pobrea zen aniztasun
genetikoa, pobre mantendu dugu belaunaldiz belaunaldi.
Desberdintasun nagusi bat badute baina nekazaritza eta
basogintzak; lehenak hile gutxitan jasotzen badu uzta,

bigarrenak, wurteak behar ditu. Eta, denbora eta

ziurgabetasuna eskutik helduta doaz.

Bestelako basogintzak espezie eta adin bakarreko basoak ez lantzearen eta arbola espezie exotikoak ez sustatzearen
arrazoi nagusia aniztasun eza da. Eta anitza ez den sistema bat oso zaurgarria den sistema bat da. Bioaniztasuna
ziurgabetasunari aurre egin ahal izateko bermea da. Modu desberdin baina bateratuan genetikoki, espezifikoki eta
estrukturalki anitzak diren basoek bakarrik dute denborarekin sortuz doazen erronka desberdinen aurrean modu
jasangarri baten egokitzeko bermea.

Gogoeta bertsuak burutu izan dituzte hainbat eta hainbat basogintzari loturiko eragile, baso jabe, ikerlari,
teknikari eta elkartek. Egunerokotasunean, Errez-en basogintzari eta ikerketari lotzen zaizkien lanak burutzen
ditugu (neurtu, kudeatu, landatu, kalkuluak egin, laginak hartu eta abar), basogintza alorreko beste askoren
antzera. Honek, jabeen beste kezka batzuetara ere hurbildu gaitu. Bai adinean aurrera egin dutelako, edo
aurrekoen eskuetatik jaso dituztelako, geroz eta jabe gehiagok ez dute loturarik beraien baso ustiaketekin.
Bestalde, lotura hori bizirik mantentzen duten askok, lehenago aipatu den ohiko basogintzak sortutako
ziurgabetasunaren aurrean gidaritza tekniko bat bilatzen dute, egun dauden aukeretatik haratago. Egoera

honen aurrean kudeaketa bateratuaren aukera indarra hartzen ari da.

DEBAGOINEA 2030

lhaz ehuntzen hasi zen lankidetza sarea da Debagoiena 2030, izen bereko eskualde adimentsu, inklusibo eta
klimatikoki neutroa eraiki nahi duena. Sare horretan murgilduta dago Errez ere. Basogintzak lankidetza sareko
eragin eremu desberdinetan izan dezakeen garrantzia ikusita, Errez Kooperatiba Elkarte txikiari baso jabe
kooperatiba bat eratzeko proiektua garatu dezan laguntza eman zaio. Hasiak gara hemen eta hango
interesdunen zerrenda osatzen. Oinarrian, bestelako basogintza izango duen kooperatiba honetan,
bazkidetzarako ekarpena jabeen sailek osatuko dute, baina jabetza galdu gabe. Egurra ez da baso ekosistemek
sortzen duten onura bakarra, eta hala baso sail bakoitzaren balioa, sortzen dituen onuren araberakoa izango
da. Mozkinak, beste kooperatibetan bezala, ekarpenaren araberakoak izango dira, baina bazkide denek izango
dute indar bera, jabe txiki edo handi izan.

Urte hasieran auzoz auzo ibiliko gara proiektua zabaltzen Deba Goienean zehar. Baina bokazioa ez da
eskualdera mugatzea. Aukera baliatuz, inguruko beste interesdunei ere zabalik dago ekimena. Parte hartuko
duten bazkideen zerrenda osatzen ibiliko gara ekaina bitarte, eta bildutakoekin lanketa egingo da, abendurako
Tantai Baso Jabe Kooperatiba eratuta izateko. Bide ederra dugu aurretik, baina ederragoa izango da bidelagun

asko baldin baditugu. Interesik baduzu, hemen duzu gurekin harremanetan jartzeko helbidea.

info@errez.eus -era ere idatzi diezagukezu edo zuzenean telefonoz kontaktatu : 690084773



KIDEEK ZER DIOGU

ANE GOROSABEL MONGE
BARATZEZAINA, BERGARA

Ez dira hanbeste urte pasa auzolana gure baserri auzoetako ohituretan errotuta genuenetik, non haur, gazte,
andra zein gizonek elkarlanean egunerokotasuneko beharrei erantzuten genien, besteak beste, bideak
konpontzeko, egur edo bedar lanetan aritzeko, baserrietako teilatuak eraikitzeko edo etxe barruko zaintzak
antolatzeko. Ezer bueltan jasotzea espero gabe, dena bueltan jasoko genuenaren ziurtasunarekin.
Momentuan, ondoko lagunak horrela behar zuelako. Bihar, atejoka laguntza eskaintzen etorriko zirelako.
Bizitza elkarren arteko saretzerik gabe ezinezkoa zitzaigulako.

Ez dira hainbeste urte pasa, baina gure baserriek azken urteetan eraldaketa garrantzitsua bizi izan dutela
nabarmena da: lantoki izatetik soilik bizitoki izatera pasa dira gehienak, jada gutxi dira familiako kide guztien
eskulana jasotzen dutenak, eta are gutxiago ekoizpen produktiboari esker sostengatzen direnak. Halere, eta
batzuetan kolektiboak duen indarra eta beharra ahazten badugu ere, bestelako erraminta batzuk sortzen
gabiltza momentuko beharrei erantzuteko.

Oraindik, nire ortuan ditudan negutegi berriak ikustean irribarre egiten dut eta barruak esker onez betetzen
zaizkit. Izan ere, urria bukaeran jaso genuen hego haize bortitzak negutegiak txikitu zizkidan. Ezin ahaztu
goizean goiz aurkitu nuena, nondik hasi jakin ez, zenbat lan aurretik horri buelta emateko, norbere
txikitasunean galduta, ahul. Lotsa gabe laguntza eskatu eta ingurua auzolanera konbokatzea izan zen
momentu horretan blokeotik atara ninduen ideia.

Horrela bada, mezua sare sozialen bitartez bidali eta ordu betera lagunak nituen ortu bueltan lanerako prest.
Etsipena gainditu eta poztasun osoz ekin genion lanari. Jasotako babesa unkigarria izan da. Zortzi egunetan
haizeteak puskatutako plastiko, burdin, alanbre, kultibo... denak erretiratu, txukundu eta negutegi berriak
montatu ditugu. Lan giroa ederra izan da, eta kontraesana badirudi ere, etorri direnak eskerrak emanaz joan
dira. Zenbat hizketaldi, barre, jatordu eta sobremesa, besarkada eta konplizidade. Eskerrik asko zuei guztioi,

familiako kide, lagun, agrolagun, lagunen lagun eta ezezagun bakoitzari, proiektu honi momentu zail batean

id
ntzuna emité ta n
izugarria d erri
dotu eta erai eko,
arra bermatzeko. H;'f""-r A By

eta kudel honek indibidualismor ’matza.ﬂénen aurre
'hé'r‘f??kuratuko'baéenu,.hizitzaku edozein aspektutan islatu ge
a, gure aitona amonek ereindako uzta jasotzea gure _eslg_u
_-d_arudeneil__ehgkaintzea. Ikusi gaitezen auzolanetan. "ﬂ

beharrezkoa zuen hauspoa ematearren.

ardadetik irten eta arazoa kolektibizatzea izan da kon gaituzten proiektu

ritar askok jada ez
olektil a. Formula

tsi eta errazteko.

ta helburu nagusia

hiri eta baserriaren
. D S
a berriak josteko,

erri nortasunaren
isa, alegia. Sinistu
neurrira egokitu,

derra i
keen bha
d ba_ita

JIE -
s — s il

—



|

ARRATE ITURBE REKONDO -
HERRITAR KIDEA 3
LARRAUL

Noiztik zara kide? zergatik egin zinen kide?

% INAKI URTEAGA INARRA
HERRITAR KIDEA
DEBA

Arrate: 2019 an egin nintzen Biolurreko Kide. Aspalditik ezagutu arren elkartea herritarrok kide egin gintezkeela ez
nekien eta hori horrela zela jakinda ez nuen zalantzarik eginINekazaritza Ekologikoa eta bertakoa sustengatzeko
erkartearen lana ezinbestekoa deritzot. Herritar aktiboak izan behar dugu, gure esku ere badago zer nolako
nekazaritza eredua bultzatzen den. Gure etxeko sukaldetaraino zer nolako produktua iristen den guk erabakitzen
dugu, eta hori oso garrantzitsua da.

[itaki: 2003. urtetik gara bazkide. Etxeko lur salietan era ekologikoan sagardotarako sagarrondoak landatzea erabaki
genuen. Egia esan ideia handirik ez genuenez, laguntza beharrean aurkitu ginen; biolurren bazkide egin ondoren
beharrezko laguntza teknikoa eta administratiboa ( subentzioak eta abar ) lortu genituen.

Zer eskaintzen dizu Biolurrek?

Arrate: Informazio zuzena, Gipuzkoako nekazaritza ekologikoaren inguruan sortzen diren egitasmo, ekintza, azoka edota

produktuen inguruan.

Ifiaki: Formakuntza, gestioetarako laguntza eta babesa eskaintzen dit.

Ler eskatuko zenioke Biolurri/Zer botatzen duzu faltan?

Arrate: Azoka bereziak antolatzen ditu Biolurrek, batez ere uda partean. Baina ederra izango litzateke eskualdeka
nekazaritza ekologikoa eta bertakoa lantzen duten baserritarren azoka aldizkakoak izatea hilabetero adibidez....
Bestalde ez dakit seguru parte hartzen duen biolurrek EHkolektiboko ekintzetan.. baina ez balitz horrela,
eskatuko nuke baita hauekin batera Baserriko uzta ekimenak bultzatzea baserriak kultura gune aktibo bihurtuz.

[fialki: Horrela jarraitzea. Faltan botatzen dudana, herrian, kontsumo jasangarri talde baten sustapena da.

Zertan gehiago inplikatzeko moduan ikusten zara?

Arrate: Ez zait erreza egiten galdera honi erantzutea, gauza asko egin daitezke guztion artean. Ez dakit elkarteak gure
beharra zertan izan dezaken zehazki.

Iflaki: Momentuz, orain arte bezala jarraituko dut.

EZAGUTZEN BADUZUV GIPUZKOAKO SEKTORE AGROEKOLOGIKOA GUREKIN BATERA BULTZATYV NAHI DUEN
BASERRITAR EDO HERRITARREN BAT, ANIMATUY BIOLURKIDE EGITERA!

Kontseiluak azken urteotan besteak beste EKOLURRA barne araudiaren lanketan
jardun du, bertako ekoizpen ekologikoak bereiztuko dituen identifikatzailea sortzeko
helburuz.

BIOLUR osatzen dugun lan talde ezberdinek eta kontseilkuko gure ordezkariek,
hainbat ekarpen egin dituzte araudiak duen garrantziaz jabetuta. Beraz eskerrik asko
egindako lanagatik!!!

Euskadiko Mokazaritza eta Elikadura . . .. . Lo
Ekologikoaren Kontseilua Informazio gehiago nahi izanez gero, Kontseiluarekin jarri harremanetan.




MIRENE BEGIRISTAIN ZUBILLAGA, EHUKO IRAKASLE ETA IKERLARIA.

Joan den urriak 23an bozkatu zen Europako parlamentuan 2027ra bitarteko
Europar Batasuneko (EB) parte diren herrialdeen Nekazaritza Politika Bateratu (NPB) berria. Gaur egun, nahiz
eta murrizten ari den, NPB da oraindik partidarik handiena EBko aurrekontuan, urtean 60.000milioi euro
inguru, hau da, aurrekontuaren %38a. Bestela esanda, herritar bakoitzaren 114 euro bideratzen dira urtean
EBko nekazaritza-funtsera.

Aurrekontua bi zati edo zutabetan banatzen da.

LEHEN ZUTABEA BIGARREN ZUTABEA
NEKAZARITZAKO BERME FUNTS EUROPARRA LANDA GARAPENEKO EUROPAKO NEKAZARITZA FUNTSAK

zuzeneko ordainketak egiteko Landa eremuak aratzeko

o & o &

erabiltzen da, hots, nekazariak programak; nekazaritza
aurrekontuaren |antzen duen azaleraren arabera ekologikoa, eskualde
%82, jasotzen du; honek “ustiapenen behartsuetako nekazaritzari
hartzaileen N . :

tamaina laguntza jasotzeko laguntzea, ingurumena eta
%20aren artean | : .

irizpidea lehenestea dakar. natura zaintzea eta klima
banatzen da

babestea.
%10ean MURRIZTU DA %27an MURRIZTU DA

Datu hauek isla antzekoa dute EHan, laburbilduz: bi zutabeen banaketek ere 70-30 proportzioa
dute, eta lehenengo zutabeko laguntzen %50 hartzaileen %10en artean banatzen dira, eta beste
%50 hartzaileen %90en artean.

Hurrengo 7 urteetan indarrean egongo den NPB berriaren aldaketa nagusiak ondorengoak izan dira:
1.Ekoeskemen bitartez praktika ekologikoak baloratzen dira, orain lehenengo zutabeko parte direlarik
eta zuzeneko laguntzetan gutxienez %30eko dotazioarekin; gainera derrigorrezkoak dira
estatuentzat baina borondatezkoak nekazarientzat
2.Kondizionalitate soziala desagertzen da, derrigortuz soldatapeko langileen lan baldintza duinak,

zigorrak ezartzea derrigorrezkoa delarik herrialdeentzat.

3.Dirulaguntza batzuen maximo eta minimoak onartu dira (maila maximoak ustiapeneko, nekazari

txikien ordainketak igo, aurrekontuaren %4 baserritar gazteentzat, eta abar).

Dena den, atal batzuen negoziaketak jarraitzen dute, eta 2021eko udaberrirako onartu beharko lirateke.

ALDAKETAK EZ DIRA ESTRUKTURALAK

Nahiz eta lehen zutabean ekoeskemen bitartez ingurumena kontuan hartzeko parametroak jasotzen diren,
bonifikatzen edo saritzen direnak praktikak dira. Inondik ere ez dira birplanteatzen ekoizpen eredua edo diru-
laguntzen sistemaren proposamena, eta herrialdeak libre dira euren tresna propioak garatzeko. Beraz, NPB
berriak azken urteetako laguntzen logika berari eusten dio eta, horrekin, eredu intentsiboa eta ekoizpen gune

handiak lehenesten ditu.




Ondorioz, lurraldeen garapenerako funtsezkoa den nekazaritza iraunkorra eta herrikoia, abeltzaintza
estentsiboa, mendiko nekazaritza eta nekazaritza ekologikoa edota Natura 2000 sarearen parte diren
etxaldeak, marjinatuak geratzen dira, eta horrekin bizitzarekin bateragarriak ez diren ondorioak jasotzen
ditugu, landa-gizartean eta -ekonomian, paisaian eta ingurumenean.

Azpimarragarria da ere, nola NPB berria deslotua dagoen Europako itun berdearen bi estrategia nagusietatik:
Biodibertsitate estrategia eta Baserritik Mahaira estrategia (azken honek Farm To Fork izen ezaguna hartu du
ingeleraz, F2F). F2F estrategiak pestizida kimikoei, ongarriei, nekazaritza organikoari eta mikrobioen aurkako
erresistentziari buruzko helburuak barne hartzen ditu eta karbonoa bahitzen duten lurzorua maneiatzeko
estrategiekin lotutako sariak daudela balioesten du. Horrez gain, 2030erako Europako landa lurren azaleraren
%25a ekologikoan lantzea jartzen du helburutzat. Nahiz eta F2F estrategiari buruz ere badagoen zer landuy,
nabarmena da NPB berriak duen koherentzia falta “estrategia berdeek” planteatzen dituzten mugekin.

Koherentzia falta honek estrategiek maila politikora zein aurrekontuen banaketa mailara jaisten direnean

dituzten morrontzak eta oztopoak agerian jartzen ditu.

Panorama honetan, Europako eragile desberdinek bestelako aukerak jarri dituzte mahai gainean
azken urteetan (besteak beste, IPESFood -Elikagai Sistema Jasangarrirako Adituen Nazioarteko
Panela- adituez osatutako talde independentea da, edota Por Otra PAC plataformak). Guztiek
ondorengo beharrak azpimarratzen dituzte:
e [Elikadura sistema osasungarri eta jasangarriak sustatzea

Eanda eremu bizia eta nekazarien errenta duin eta justuaren alde apustua egitea

Emakume baserritarren eskubideak lehenestea

Trantsizio agroekologikorako prozesuak garatzeko estrategiak sustatzea

Gizarte zibilaren parte hartzea eta gobernantza eredu gardenagoak garatzea.

Oro har, nekazaritza politika batetik elikadura politika bateratu eta jasangarri baten bidea

aldarrikatzen da, tokiko elikadura sistemak aintzat hartuko dituena.

Orain, egun hauetan, estatu kideek lanean jarraitu behar dute NPBren Plan Estrategiko Nazionalak garatzeko,
Europako erregelamendu horiek herrialde bakoitzaren errealitatera egokitzeko. EHrako baldintzak Parisen eta
Madrilen negoziatzen dira, bakoitzari dagozkion ordezkarien bitartez. Espaniar Estatuari dagokionez,
Nekazaritza, Arrantza eta Elikadura Ministerioak eta autonomia-erkidegoek onartuko dute egokitzapen hori.
Nekazaritza eta Landa Garapenerako Konferentzia Sektoriala berriro bildu da abenduaren 10ean, sektore

espezifikoentzako eta landa-garapenerako laguntzat aztertzeko.

Funtsezkoa da lurralde bakoitzean partehartze zabala sustazea eta herritarrentzat irekiagoa izatea,
nekazaritzako trantsizio ekologikoa bultzatuko duten planak onar daitezen.

Nekazaritza Politika Bateratuak gizarte osoari eragiten dio, eragiten baitu gure plateretara iristen den
janarian, gure herrietako bizitzan, naturaren kontserbazioan eta gure zergen zati handi baten xedean. Ezin
da Nekazaritza Politika Bateratua gure elikadura-ohituretatik bereizi eta ekoizpen- eta kontsumo-sisteman
aldaketak sustatzeko ere balio dezake. Ekarri dezagun denon mahai-bueltara.

biolur@biolur.eus www.biolur.eus @BiolurGipuzkoa y f






